
shrIshivakAmasundarIsahasranamastotram from Rudrayamala

ஶ்ரீஶிவகாமஸுந்த³ரீஸஹஸ்ரநாமஸ்தோத்ரம்
ருத்³ரயாமலாந்தர்க³தம்

॥ பூர்வபீடி²கா ॥
ஸமாஹூய பரம் காந்தம் ஏகதா³ விஜநே முதா³ ।
பரமாநந்த³ஸந்தோ³ஹமுதி³தம் ப்ராஹ பார்வதீ ॥ 1॥
பார்வதீ உவாச
ஶ்ரீமந்நாத² மஹாநந்த³காரணம் ப்³ரூஹி ஶங்கர ।
யோகீ³ந்த்³ரோபாஸ்ய தே³வேஶ ப்ரேமபூர்ண ஸுதா⁴நிதே⁴ ॥ 2॥
க்ரு’பாஸ்தி மயி சேத் ஶம்போ⁴ ஸுகோ³ப்யமபி கத்²யதாம் ।
ஶிவகாமேஶ்வரீநாமஸாஹஸ்ரம் வத³ மே ப்ரபோ⁴ ॥ 3॥
ஶ்ரீஶங்கர உவாச
நிர்ப⁴ராநந்த³ஸந்தோ³ஹ: ஶக்திபா⁴வேந ஜாயதே ।
லாவண்யஸிந்து⁴ஸ்தந்நாபி ஸுந்த³ரீ ரஸகந்த⁴ரா ॥ 4॥
தாமேவாநுக்ஷணம் தே³வி சிந்தயாமி தத: ஶிவே ।
தஸ்யா நாமஸஹஸ்ராணி கத²யாமி தவ ப்ரியே ॥ 5॥
ஸுகோ³ப்யாந்யபி ரம்போ⁴ரு க³ம்பீ⁴ரஸ்நேஹவிப்⁴ரமாத் ।
தாமேவ ஸ்துவதா தே³வீம் த்⁴யாயதோऽநுக்ஷணம் மம ।
ஸுக²ஸந்தோ³ஹஸம்பா⁴ரபா⁴வநாநந்த³காரணம் ॥ 6॥
அஸ்ய ஶ்ரீஶிவகாமஸுந்த³ரீஸஹஸ்ரநாம ஸ்தோத்ரமஹாமந்த்ரஸ்ய ।
ஸதா³ஶிவ ரு’ஷி:அநுஷ்டுப் ச²ந்த:³ஶ்ரீமச்சி²வகாமஸுந்த³ரீ தே³வதா ।
வாக்³ப⁴வஸ்வரூபம் ஐம் பீ³ஜம் । சிதா³நந்தா³த்மகம் ஹ்ரீம் ஶக்தி: ।
காமராஜாத்மகம் க்லீம் கீலகம் ।
ஶ்ரீமச்சி²வகாமஸுந்த³ரீப்ரஸாத³ஸித்³த்⁴யர்தே² ஜபே விநியோக:³ ॥
ஷோட³ஶார்ணமூலேந ந்யாஸ: ॥

ஷோட³ஶார்ணத்⁴யாநமேவ அத்ராபி த்⁴யாநம் ।
ஸித்³த⁴ஸித்³த⁴நவரத்நபூ⁴மிகே கல்பவ்ரு’க்ஷநவவாடிஸம்வ்ரு’தே ।
ரத்நஸாலவநஸம்ப்⁴ரு’தேऽநிஶம் தத்ர வாபிஶதகேந ஸம்வ்ரு’தே ॥ 7॥
ரத்நவாடிமணிமண்ட³பேऽருணே சபட³பா⁴நுஶதகோடிபா⁴ஸுரே ।
ஆதி³ஶைவமணிமஞ்சகே பரே ஶங்கராங்கமணிபீட²கோபரி ॥
காதி³ஹாந்தமநுரூபிணீம் ஶிவாம் ஸம்ஸ்மரேச்ச ஶிவகாமஸுந்த³ரீம் ॥ 8॥
லமித்யாதி³ பஞ்சபூஜா ॥
ஶிவகாமேஶ்வரீநாமஸாஹஸ்ரஸ்தோத்ரமுத்தமம் ।
ப்ரோச்யதே ஶ்ரத்³த⁴யா தே³வி ஶ‍்ரு’ணுஷ்வாவஹிதா ப்ரியே ॥ 9॥
காமேஶீநாமஸாஹஸ்ரே ஸதா³ஶிவ ரு’ஷி:ஸ்ம்ரு’த: ।
ச²ந்தோ³ऽநுஷ்டுப் தே³வதா ச ஶிவகாமேஶ்வரீ ஸ்ம்ரு’தா ॥ 10॥
ஐம் பீ³ஜம் கீலகம் க்லீம் ச ஹ்ரீம் ஶக்தி: கதி²தா ப்ரியே ।
ந்யாஸத்⁴யாநாதி³கம் ஸர்வம் ஷோட³ஶார்ணவதீ³ரிதம் ॥ 11॥
அநேந ஸ்தோத்ரராஜேந ஸர்வாபீ⁴ஷ்டம் லபே⁴த நா ।
॥ அத²ஸஹஸ்ரநாமஸ்தோத்ரம் ॥
ஶ்ரீஶிவா ஶிவகாமீ ச ஸுந்த³ரீ பு⁴வநேஶ்வரீ ।
ஆநந்த³ஸிந்து⁴ராநந்தா³நந்த³மூர்திர்விநோதி³நீ ॥ 1॥
த்ரைபுரீ ஸுந்த³ரீ ப்ரேமபாதோ²நிதி⁴ரநுத்தமா ।
ராமோல்லாஸா பரா பூ⁴தி: விபூ⁴திஶ்ஶங்கரப்ரியா ॥ 2॥
ஶ‍்ரு’ங்கா³ரமூர்திர்விரதா ரஸாநுப⁴வரோசநா ।
பரமாநந்த³லஹரீ ரதிரங்க³வதீ ஸதீ ॥ 3॥
ரங்க³மாலாநங்க³கலாகேலி:கைவல்யதா³ கலா ।
ரஸகல்பா கல்பலதா குதூஹலவதீ க³தி: ॥ 4॥
விநோத³து³க்³தா⁴ ஸுஸ்நிக்³தா⁴ முக்³த⁴மூர்திநோஹரா ।
பா³லார்ககோடிகிரணா சந்த்³ரகோடிஸுஶீதலா ॥ 5॥
ஸ்ரவத்பீயூஷதி³க்³தா⁴ங்கீ³ஸங்கீ³த நடிகா ஶிவா ।
குரங்க³நயநா காந்தா ஸுக²ஸந்ததிரிந்தி³ரா ॥ 6॥

மங்க³ளா மது⁴ராபாங்கா³ ரஞ்ஜநீ ரமணீ ரதி: ।
ராஜராஜேஶ்வரீ ராஜ்ஞீ மஹேந்த்³ரபரிவந்தி³தா ॥ 7॥
ப்ரபஞ்சக³திரீஶாநீ ஸாமரஸ்யபராயணா ।
ஹம்ஸோல்லாஸா ஹம்ஸக³தி: ஶிஞ்ஜத்கநகநூபுரா ॥ 8॥
மேருமந்த³ரவக்ஷோஜா ஸ்ரு’ணிபாஶவராயுதா⁴ ।
ஶங்க²கோத³ண்ட³ஸஸ்தாப்³ஜபாணித்³வயவிராஜிதா ॥ 9॥
சந்த்³ரபி³ம்பா³நநா சாருமகுடோத்தம்ஸசந்த்³ரிகா ।
ஸிந்தூ³ரதிலகா சாருத⁴ம்மில்லாமலமாலிகா ॥ 10॥
மந்தா³ரதா³மமுதி³தா ரக்தபுஷ்பவிபூ⁴ஷிதா ।
ஸுவர்ணாப⁴ரணப்ரீதா முக்தாதா³மமநோஹரா ॥ 11॥
தாம்பூ³லபூரவத³நா மத³நாநந்த³மாநஸா ।
ஸுகா²ராத்⁴யா தபஸ்ஸாரா க்ரு’பாவாரிதி⁴ரீஶ்வரீ ॥ 12॥
வக்ஷ:ஸ்த²லலஸந்மக்³நா ப்ரபா⁴ மது⁴ரஸோந்முகா² ।
பி³ந்து³நாதா³த்மிகா சாருரஸிதா துர்யரூபிணீ ॥ 13॥
கமநீயாக்ரு’தி: த⁴ந்யா ஶங்கரப்ரீதிமஞ்ஜரீ ।
கந்யா கலாவதீ மாதா க³ஜேந்த்³ரக³மநா ஶுபா⁴ ॥ 14॥
குமாரீ கரபோ⁴ரு ஶ்ரீ:ரூபலக்ஷ்மீ:ஸுராஜிதா ।
ஸந்தோஷஸீமா ஸம்பத்தி: ஶாதகும்ப⁴ப்ரியா த்³யுதி: ॥ 15॥
பரிபூர்ணா ஜக³த்³தா⁴த்ரீ விதா⁴த்ரீ ப³லவர்தி⁴நீ ।
ஸார்வபௌ⁴மந்ரு’பஶ்ரீஶ்ச ஸாம்ராஜ்யக³திராஸிகா ॥ 16॥
ஸரோஜாக்ஷீ தீ³ர்க⁴த்³ரு’ஷ்டி: ஸௌசக்ஷணவிசக்ஷணா ।
ரங்க³ஸ்ரவந்தீ ரஸிகா ப்ரதா⁴நரஸரூபிணீ ॥ 17॥
ரஸஸிந்து: ⁴ ஸுகா³த்ரீ ச யுவதி:மைது²நோந்முகீ² ।
நிரந்தரா ரஸாஸக்தா ஶக்திஸ்த்ரிபு⁴வநாத்மிகா ॥
காமாக்ஷீ காமநிஷ்டா² ச காமேஶீ ப⁴க³மங்க³ளா ।
ஸுப⁴கா³ ப⁴கி³நீ போ⁴க்³யா பா⁴க்³யதா³ ப⁴யதா³ ப⁴கா³ ।
ப⁴க³லிங்கா³நந்த³கலா ப⁴க³மத்⁴யநிவாஸிநீ ॥ 19॥
ப⁴க³ரூபா ப⁴க³மயீ ப⁴க³யந்த்ரா ப⁴கோ³த்தமா ।

யோநிர்ஜயா காமகலா குலாம்ரு’தபராயணா ॥ 20॥
குலகுண்டா³லயா ஸூக்ஷ்மஜீவஸ்பு²லிங்க³ரூபிணீ ।
மூலஸ்தி²தா கேலிரதா வலயாக்ரு’திரீடி³தா ॥ 21॥
ஸுஷும்நா கமலாநந்தா³ சித்ரா கூர்மக³திர்கி³ரி: ।
ஸிதாருணா ஸிந்து⁴ரூபா ப்ரவேகா³ நிர்த⁴நீ க்ஷமா ॥ 22॥
த⁴ண்டாகோடிரஸாராவா ரவிபி³ம்போ³த்தி²தாத்³பூ⁴தா ।
நாதா³ந்தலீநா ஸம்பூர்ணா ப்ரணவா ப³ஹுரூபிணீ ॥ 23॥
ப்⁴ரு’ங்கா³ராவா வஶக³தி: வாகீ³ஶீ மது⁴ரத்⁴வநி: ।
வர்ணமாலா ஸித்³தி⁴கலா ஷட்சக்ரக்ரமவாஸிநீ ॥ 24॥
மணிபூரஸ்தி²தா ஸ்நிக்³தா⁴ கூர்மசக்ரபராயணா ।
மூலகேலிரதா ஸாத்⁴வீ ஸ்வாதி⁴ஷ்டா²நநிவாஸிநீ ॥ 25॥
அநாஹதக³திர்தீ³பா ஶிவாநந்த³மயத்³யுதி: ।
விருத்³த⁴ருதா⁴ ஸம்பு³த்³தா⁴ ஜீவபோ⁴க்த்ரீ ஸ்த²லீரதா ॥ 26॥
ஆஜ்ஞாசக்ரோஜ்ஜ்வலஸ்பா²ரஸ்பு²ரந்தீ நிர்க³தத்³விஷா ।
சந்த்³ரிகா சந்த்³ரகோடீஶீ ஸூர்யகோடிப்ரபா⁴மயீ ॥ 27॥
பத்³மராகா³ருணச்சா²யா நித்யாஹ்லாத³மயீப்ரபா⁴ ।
மஹாஶூந்யாலயா சந்த்³ரமண்ட³லாம்ரு’தநந்தி³தா ॥ 28॥
காந்தாங்க³ஸங்க³முதி³தா ஸுதா⁴மாது⁴ர்யஸம்ப்⁴ரு’தா ।
மஹாசந்த்³ரஸ்மிதாலிஸா ம்ரு’த்பாத்ரஸ்தா²ஸுதா⁴த்³யுதி: ॥ 29॥
ஸ்ரவத்பீமூஷஸம்ஸக்தா ஶஶ்வத்குண்டா³லயா ப⁴வா ।
ஶ்ரேயோ த்³யுதி: ப்ரத்யக³ர்தா² ஸேவா ப²லவதீ மஹீ ॥ 30॥
ஶிவா ஶிவப்ரியா ஶைவா ஶங்கரீ ஶாம்ப⁴வீ விபு: ⁴ ।
ஸ்வயம்பூ⁴ ஸ்வப்ரியா ஸ்வீயா ஸ்வகீயா ஜநமாத்ரு’கா ॥
ஸுராமா ஸ்வப்ரியா ஶ்ரேய:ஸ்வாதி⁴காராதி⁴நாயிகா ।
மண்ட³லா ஜநநீ மாந்யா ஸர்வமங்க³ளஸந்ததி: ॥ 32॥
ப⁴த்³ரா ப⁴க³வதீ பா⁴வ்யா கலிதார்தே⁴ந்து³பா⁴ஸுரா ।
கல்யாணலலிதா காம்யா குகர்மகுமதிப்ரதா³ ॥ 33॥

குரங்கா³க்ஷீக்ஷீரநேத்ரா க்ஷீரா மது⁴ரஸோந்மதா³ ।
வாருணீபாநமுதி³தா மதி³ராமுதி³தா ஸ்தி²ரா ॥ 34॥
காத³ம்ப³ரீபாநருசி: விபாஶா பஶுபா⁴வநா ।
முதி³தா லலிதாபாங்கா³ த³ராந்தோ³லிததீ³ர்க⁴த்³ரு’க் ॥ 35॥
தை³த்யாகுலாநலஶிகா² மநோரத²ஸுதா⁴த்³யுதி: ।
ஸுவாஸிநீ பீதகா³த்ரீ பீநஶ்ரோணிபயோத⁴ரா ॥ 36॥
ஸுசாருகப³ரீ த³த்⁴யுத³த்⁴யுத்தி²மௌக்திகா ।
பி³ம்பா³த⁴ரத்³யுதி:முக்³தா⁴ ப்ரவாலோத்தமதீ³தி⁴தி: ॥ 37॥
திலப்ரஸூநநாஸாக்³ரா ஹேமமௌக்திககோரகா ।
நிஷ்கலங்கேந்து³வத³நா பா³லேந்து³வத³நோஜ்வலா ॥ 38॥
ந்ரு’த்யந்த்யஞ்ஜநநேத்ராந்தா ப்ரஸ்பு²ரத்கர்ணஶஷ்குலீ ।
பா⁴லசந்த்³ராதபோந்நத்³தா⁴ மணிஸூர்யகிரீடிநீ ॥ 39॥
கசௌக⁴சம்பகஶ்ரேணீ மாலிநீதா³மமண்டி³தா ।
ஹேமமாணிக்ய தாடங்கா மணிகாஞ்சந குண்ட³லா ॥ 40॥
ஸுசாருசுபு³கா கம்பு³கண்டீ²குண்டா³வலீ ரமா ।
க³ங்கா³தரங்க³ஹாரோர்மி: மத்தகோகிலநிஸ்வநா ॥ 41॥
ம்ரு’ணாலவிலஸத்³பா³ஹுபாஶாகுஶத⁴நுர்த⁴ரா ।
கேயூரகங்கணஶ்ரேணீ நாநாமணிமநோரமா ॥ 42॥
தாம்ரபங்கஜபாணிஶ்ரீ: நவரத்நப்ரபா⁴வதீ ।
அங்கு³லீயமணிஶ்ரேணீ காந்திமங்க³ளஸந்ததி: ॥ 43॥
மந்த³ரத்³வந்த்³வஸுகுசா ரோமராஜிபு⁴ஜங்கி³கா ।
க³ம்பீ⁴ரநாபி⁴ஸ்த்ரிவலீப⁴ங்கு³ரா க்ஷணிமத்⁴யமா ॥ 44॥
ரணத்காஞ்சீகு³ணாநத்³தா⁴ பட்டாம்ஶுகநிதம்பி³கா ।
மேருஸந்தி⁴நிதம்பா³ட்⁴யா க³ஜஶுண்டோ³ருயுக்³மயுக் ॥ 45॥
ஸுஜாநுர்மத³நாநந்த³மயஜங்கா⁴த்³வயாந்விதா ।
கூ³ட⁴கு³ல்பா² மஞ்ஜுஶிஞ்ஜந்மணிநூபுரமண்டி³தா ॥ 46॥
பத³த்³வந்த்³வஜிதாம்போ⁴ஜா நக²சந்த்³ராவலீப்ரபா⁴ ।
ஸுஸீமப்ரபதா³ ராஜம்ஹஸமத்தேப⁴மந்த³கா³ ॥ 47॥

யோகி³த்⁴யேயபத³த்³வத்³வா ஸௌந்த³ர்யாம்ரு’தஸாரிணீ ।
லாவபயஸிந்து: ⁴ ஸிந்தூ³ரதிலகா குடிலாலகா ॥ 48॥
ஸாது⁴ஸீமந்திநீ ஸித்³த⁴பு³த்³த⁴வ்ரு’ந்தா³ரகோத³யா ।
பா³லார்ககிரணஶ்ரேணிஶோணஶ்ரீ: ப்ரேமகாமது⁴க் ॥ 49॥
ரஸக³ம்பீ⁴ரஸரஸீ பத்³மிநீ ரஸஸாரஸா ।
ப்ரஸந்நாஸந்நவரதா³ ஶாரதா³ பு⁴வி பா⁴க்³யதா³ ॥ 50॥
நடராஜப்ரியா விஶ்வாநாத்³யா நர்தகநர்தகீ ।
சித்ரயந்த்ரா சித்ரதந்த்ரா சித்ரவித்³யாவலீயதி: ॥ 51॥
சித்ரகூடா த்ரிகூடா ச பந்த⁴கூடா ச பஞ்சமீ ।
சதுஷ்ட்கூடா ஶம்பு⁴வித்³யா ஷட்கூடா விஷ்ணுபூஜிதா ॥ 52॥
கூடஷோட³ஶஸம்பந்நா துரீயா பரமா கலா ।
ஷோட³ஶீ மந்த்ரயந்த்ராணாம் ஈஶ்வரீ மேருமண்ட³லா ॥ 53॥
ஷோட³ஶார்ணா த்ரிவர்ணா ச பி³ந்து³நாத³ஸ்வரூபிணீ ।
வர்ணாதீதா வர்ணமதா ஶப்³த³ப்³ரஹ்மமயீ ஸுகா² ॥ 54॥
ஸுக²ஜ்யோத்ஸ்நாநந்த³வித்³யுத³ந்தராகாஶதே³வதா ।
சைதந்யா விதி⁴கூடாத்மா காமேஶீ ஸ்வப்நத³ர்ஶநா ॥ 55॥
ஸ்வப்நரூபா போ³த⁴கரீ ஜாக்³ரதீ ஜாக³ராஶ்ரயா ।
ஸ்வப்நாஶ்ரயா ஸுஷுப்திஸ்தா² தந்த்ரமூர்திஶ்ச மாத⁴வீ ॥ 56॥
லோபாமுத்³ரா காமராஜ்ஞீ மாத⁴வீ மித்ரரூபிணீ ।
ஶாங்கரீ நந்தி³வித்³யா ச பா⁴ஸ்வந்மண்ட³லமத்⁴யகா³ ॥ 57॥
மாஹேந்த்³ரஸ்வர்க³ஸம்பத்தி:தூ³ர்வாஸஸ்ஸேவிதா ஶ்ருதி: ।
ஸாத⁴கேந்த்³ரக³திஸ்ஸாத்⁴வீ ஸுலிப்தா ஸித்³தி⁴கந்த⁴ரா ॥ 58॥
புரத்ரயேஶீ புரக்ரு’த் ஷஷ்டீ² ச பரதே³வதா ।
விக்⁴நதூ³ரீ பூ⁴ரிகு³ணா புஷ்டி: பூஜிதகாமது⁴க் ॥ 59॥
ஹேரம்ப³மாதா க³ணபா கு³ஹாம்பா³ऽऽர்யா நிதம்பி³நீ ।
ஏஷா ஸீமந்திநீ மோக்ஷத³க்ஷா தீ³க்ஷிதமாத்ரு’கா ॥ 60॥
ஸாத⁴காம்பா³ஸித்³த⁴மாதா ஸாத⁴கேந்த்³ரமநோரமா ।

யௌவநோந்மாதி³நீ துங்க³ஸ்தநீ ஸுஶ்ரோணிமண்டி³தா ॥ 61॥
பத்³மரக்தோத்பலவதீ ரக்தமால்யாநுலேபநா ।
ரக்தமால்யருசிர்த³க்ஷா ஶிக²ண்டி³ந்யதிஸுந்த³ரீ ॥ 62॥
ஶிக²ண்டி³ந்ரு’த்யஸந்துஷ்டா ஶிக²ண்டி³குலபாலிநீ ।
வஸுந்த⁴ரா ச ஸுரபி:⁴ கமநீயதநுஶ்ஶுபா⁴ ॥ 63॥
நந்தி³நீ த்ரீக்ஷணவதீ வஸிஷ்டா²லயதே³வதா ।
கோ³லகேஶீ ச லோகேந்த்³ரா ந்ரு’லோகபரிபாலிகா ॥ 64॥
ஹவிர்தா⁴த்ரீ தே³வமாதா வ்ரு’ந்தா³ரகபராத்மயுக் ।
ருத்³ரமாதா ருத்³ரபத்நீ மதோ³த்³கா³ரப⁴ரா க்ஷிதி: ॥ 65॥
த³க்ஷிணா யஜ்ஞஸம்பத்தி:ஸ்வப³லா தீ⁴ரநந்தி³தா ।
க்ஷீரபூர்ணார்ணவக³தி:ஸுதா⁴யோநி:ஸுலோசநா ॥ 66॥
ரமா துங்கா³ஸதா³ஸேவ்யா ஸுரஸங்க⁴த³யா உமா ।
ஸுசரித்ரா சித்ரவரா ஸுஸ்தநீ வத்ஸவத்ஸலா ॥ 67॥
ரஜஸ்வலா ரஜோயுக்தா ரஞ்ஜிதா ரங்க³மாலிகா ।
ரக்தப்ரியா ஸுரக்தா ச ரதிரங்க³ஸ்வரூபிணீ ॥ 68॥
ரஜஶ்ஶுக்லாக்ஷிகா நிஷ்டா² ரு’துஸ்நாதா ரதிப்ரியா ।
பா⁴வ்யபா⁴வ்யா காமகேலி:ஸ்மரபூ:⁴ ஸ்மரஜீவிகா ॥ 69॥
ஸமாதி⁴குஸுமாநந்தா³ஸ்வயம்பு⁴குஸுமப்ரியா ।
ஸ்வயம்பு⁴ப்ரேமஸந்துஷ்டா ஸ்வயம்பூ⁴நிந்த³காந்தகா ॥ 70॥
ஸ்வயம்பு⁴ஸ்தா² ஶக்திபுடா ரவி:ஸர்வஸ்வபேடிகா ।
அத்யந்தரஸிகா தூ³தி: வித³க்³தா⁴ ப்ரீதிபூஜிதா ॥ 71॥
தூலிகாயந்த்ரநிலயா யோக³பீட²நிவாஸிநீ ।
ஸுலக்ஷணா த்³ரு’ஶ்யரூபா ஸர்வ லக்ஷணலக்ஷிதா ॥ 72॥
நாநாலங்காரஸுப⁴கா³ பஞ்சகாமஶரார்சிதா ।
ஊர்த்⁴வத்ரிகோணயந்த்ரஸ்தா² பா³லா காமேஶ்வரீ ததா² ॥ 73॥
கு³ணாத்⁴யக்ஷா குலாத்⁴யக்ஷா லக்ஷ்மீஶ்சைவ ஸரஸ்வதீ ।
வஸந்தமத³நோத்துங்க³ஸ்தநீ குசப⁴ரோந்நதா ॥ 74॥

கலாத⁴ரமுகீ²மூர்த⁴பாதோ²தி⁴ஶ்ச கலாவதீ ।
த³க்ஷபாதா³தி³ஶீர்ஷாந்தஷோட³ஶஸ்வரஸம்யுதா ॥ 75॥
ஶ்ரத்³தா⁴ பூர்தி: ரதிஶ்சைவ பூ⁴தி: காந்திர்மநோரமா ।
விமலா யோகி³நீ கோ⁴ரா மத³நோந்மாதி³நீ மதா³ ॥ 76॥
மோதி³நீ தீ³பிநீ சைவ ஶோஷிணீ ச வஶங்கரீ ।
ரஜந்யந்தா காமகலா லஸத்கமலதா⁴ரிணீ ॥ 77॥
வாமமூர்தா⁴தி³பாதா³ந்தஷோட³ஶஸ்வரஸம்யுதா ।
பூஷரூபா ஸுமநஸாம் ஸேவ்யா ப்ரீதி: த்³யுதிஸ்ததா² ॥ 78॥
ரு’த்³தி: ⁴ ஸௌதா³மிநீ சிச்ச ஹம்ஸமாலாவ்ரு’தா ததா² ।
ஶஶிநீ சைவ ச ஸ்வஸ்தா²ஸம்பூர்ணமண்ட³லோத³யா ॥ 79॥
புஷ்டிஶ்சாம்ரு’தபூர்ணா ச ப⁴க³மாலாஸ்வரூபிணீ ।
ப⁴க³யந்த்ராஶ்ரயா ஶம்பு⁴ரூபா ஸம்யோக³யோகி³நீ ॥ 80॥
த்³ராவிணீ பீ³ஜரூபா ச ஹ்யக்ஷுப்³தா⁴ ஸாத⁴கப்ரியா ।
ரஜ: பீட²மயீ நாத்³யா ஸுக²தா³ வாஞ்சி²தப்ரதா³ ॥ 81॥
ரஜஸ்ஸவித் ரஜஶ்ஶக்தி: ஶுக்லபி³ந்து³ஸ்வரூபிணீ ।
ஸர்வஸாக்ஷீ ஸாமரஸ்யா ஶிவஶக்திமயீ ப்ரபா⁴ ॥ 82॥
ஸம்யோகா³நந்த³நிலயா ஸம்யோக³ப்ரீதிமாத்ரு’கா ।
ஸம்யோக³குஸுமாநந்தா³ஸம்யோக³யோக³பத்³த⁴தி: ॥ 83॥
ஸம்யோக³ஸுக²தா³வஸ்தா² சிதா³நந்தா³ர்த்⁴யஸேவிதா ।
அர்க்⁴யபூஜ்யா ச ஸம்பத்தி:அர்த்⁴யதா³பி⁴ந்நரூபிணீ ॥ 84॥
ஸாமரஸ்யபரா ப்ரீதா ப்ரியஸங்க³மரங்கி³ணீ ।
ஜ்ஞாநதூ³தீ ஜ்ஞாநக³ம்யா ஜ்ஞாநயோநிஶ்ஶிவாலயா ॥ 85॥
சித்கலா ஸத்கலா ஜ்ஞாநகலா ஸம்வித்கலாத்மிகா ।
கலாசதுஷ்டயீ பத்³மவாஸிநீ ஸூக்ஷ்மரூபிணீ ॥ 86॥
ஹம்ஸகேலிஸ்த²லஸ்வஸ்தா²ஹம்ஸத்³வயவிகாஸிநீ ।
விராகி³தா மோக்ஷகலா பரமாத்மகலாவதீ ॥ 87॥
வித்³யாகலாந்தராத்மஸ்தா² சதுஷ்டயகலாவதீ ।
வித்³யாஸந்தோஷணா த்ரு’ப்தி பரப்³ரஹ்மப்ரகாஶிநீ ॥ 88॥

பரமாத்மபரா வஸ்துலீநா ஶக்திசதுஷ்டயீ ।
ஶாந்திர்போ³த⁴கலா வ்யாப்தி: பரஜ்ஞாநாத்மிகா கலா ॥ 89॥
பஶ்யந்தீ பரமாத்மஸ்தா² சாந்தராத்மகலா ஶிவா ।
மத்⁴யமா வைக²ரீ சாத்ம கலாऽऽநந்த³கலாவதீ ॥ 90॥
தருணீ தாரகா தாரா ஶிவலிங்கா³லயாத்மவித் ।
பரஸ்பரஸ்வபா⁴வா ச ப்³ரஹ்மஜ்ஞாநவிநோதி³நீ ॥ 91॥
ராமோல்லாஸா ச து³ர்த⁴ர்ஷா பரமார்க்⁴யப்ரியா ரமா ।
ஜாத்யாதி³ரஹிதா யோகி³ந்யாநந்த³மாத்ரபத்³த⁴தி: ॥ 92॥
காந்தா ஶாந்தா தா³ந்தயாதி: கலிதா ஹோமபத்³த⁴தி: ।
தி³வ்யபா⁴வப்ரதா³ தி³வ்யா வீரஸூர்வீரபா⁴வதா³ ॥ 93॥
பஶுதே³ஹா வீரக³தி: வீரஹம்ஸமநோத³யா ।
மூர்தா⁴பி⁴ஷிக்தா ராஜஶ்ரீ:க்ஷத்ரியோத்தமமாத்ரு’கா ॥ 94॥
ஶஸ்த்ராஸ்த்ரகுஶலா ஶோபா⁴ ரத²ஸ்தா² யுத்³த⁴ஜீவிகா ।
அஶ்வாரூடா⁴ க³ஜாரூடா⁴ பூ⁴தோக்தி:ஸுரஸுஶ்ரயா ॥ 95॥
ராஜநீதிஶ்ஶாந்திகர்த்ரீ சதுரங்க³ப³லாஶ்ரயா ।
போஷிணீ ஶரணா பத்³மபாலிகா ஜயபாலிகா ॥ 96॥
விஜயா யோகி³நீ யாத்ரா பரஸைந்யவிமர்தி³நீ ।
பூர்ணவித்தா வித்தக³ம்யா வித்தஸஞ்சய ஶாலிநீ ॥ 97॥
மஹேஶீ ராஜ்யபோ⁴கா³ ச க³ணிகாக³ணபோ⁴க³ப்⁴ரு’த் ।
உகாரிணீ ரமா யோக்³யா மந்த³ஸேவ்யா பதா³த்மிகா ॥
ஸைந்யஶ்ரேணீ ஶௌர்யரதா பதாகாத்⁴வஜமாலிநீ ।
ஸுச்ச²த்ர சாமரஶ்ரேணி: யுவராஜவிவர்தி⁴நீ ॥ 99॥
பூஜா ஸர்வஸ்வஸம்பா⁴ரா பூஜாபாலநலாலஸா ।
பூஜாபி⁴பூஜநீயா ச ராஜகார்யபராயணா ॥ 100॥
ப்³ரஹ்மக்ஷத்ரமயீ ஸோமஸூர்யவஹ்நிஸ்வரூபிணீ ।
பௌரோஹித்யப்ரியா ஸாத்⁴வீ ப்³ரஹ்மாணீ யந்த்ரஸந்ததி: ॥
ஸோமபாநஜநாப்ரீதா யோஜநாத்⁴வக³திக்ஷமா ।

ப்ரீதிக்³ரஹா பரா தா³த்ரீ ஶ்ரேஷ்ட²ஜாதி:ஸதாங்க³தி: ॥ 102॥
கா³யத்ரீ வேத³வித்³த்⁴யேயா தீ³க்ஷா ஸந்தோஷதர்பணா ।
ரத்நதீ³தி⁴திவித்³யுத்ஸஹஸநா வைஶ்யஜீவிகா ॥ 103॥
க்ரு’ஷிர்வாணிஜ்யபூ⁴திஶ்ச வ்ரு’த்³தி⁴தா³ வ்ரு’த்³த⁴ஸேவிதா ।
துலாதா⁴ரா ஸ்வப்நகாமா மாநோந்மாநபராயணா ॥ 104॥
ஶ்ரத்³தா⁴ விப்ரக³தி: கர்மகரீ கௌதுகபூஜிதா ।
நாநாபி⁴சாரசதுரா வாரஸ்த்ரீஶ்ரீ: கலாமயீ ॥
ஸுகர்ணதா⁴ரா நௌபாரா ஸர்வாஶா ரதிமோஹிநீ ।
து³ர்கா³ விந்த்⁴யவநஸ்தா² ச காலத³ர்பநிஷூதி³நீ ॥
பூ⁴மாரஶமநீ க்ரு’ஷ்ணா ரக்ஷோராக்ஷஸஸாஹஸா ।
விவிதோ⁴த்பாதஶமநீ ஸமயா ஸுரஸேவிதா ॥ 107॥
பஞ்சாவயவவாக்யஶ்ரீ: ப்ரபஞ்சோத்³யாநசந்த்³ரிகா ।
ஸித்³தி⁴ஸந்தோ³ஹஸம்ஸித்³த⁴யோகி³நீவ்ரு’ந்த³ஸேவிதா ॥ 108॥
நித்யா ஷோட³ஶிகாரூபா காமேஶீ ப⁴க³மாலிநீ ।
நித்யக்லிந்நா நிராதா⁴ரா வஹ்நிமண்ட³லவாஸிநீ ॥ 109॥
மஹாவஜ்ரேஶ்வரீ நித்யஶிவதூ³தீதி விஶ்ருதா ।
த்வரிதா ப்ரதி²தா க்²யாதா விக்²யாதா குலஸுந்த³ரீ ॥ 110॥
நித்யா நீலபதாகா ச விஜயா ஸர்வமங்க³ளா ।
ஜ்வாலாமாலா விசித்ரா ச மஹாத்ரிபுரஸுந்த³ரீ ॥ 111॥
கு³ருவ்ரு’ந்தா³ பரகு³ரு: ப்ரகாஶாநந்த³தா³யிநீ ।
ஶிவாநந்தா³ நாத³ரூபா ஶக்ராநந்த³ஸ்வரூபிணீ ॥ 112॥
தே³வ்யாநந்தா³ நாத³மயீ கௌலேஶாநந்த³நாதி²நீ ।
ஶுக்லதே³வ்யாநந்த³நாதா²குலேஶாநந்த³தா³யிநீ ॥ 113॥
தி³வ்யௌக⁴ஸேவிதா தி³வ்யபோ⁴க³தா³நபராயணா ।
க்ரீடா³நந்தா³ க்ரீட³மாநா ஸமயாநந்த³தா³யிநீ ॥ 114॥
வேதா³நந்தா³ பார்வதீ ச ஸஹஜாநந்த³தா³யிநீ ।
ஸித்³தௌ⁴க⁴கு³ருரூபா சாப்யபரா கு³ருரூபிணீ ॥ 115॥

க³க³நாநந்த³நாதா² ச விஶ்வாத்³யாநந்த³தா³யிநீ ।
விமலாநந்த³நாதா² ச மத³நாநந்த³தா³யிநீ ॥ 116॥
பு⁴வநாநந்த³நாதா² ச லீலோத்³யாநப்ரியா க³தி: ।
ஸ்வாத்மாந்த³விநோதா³ ச ப்ரியாத்³யாநந்த³நாதி²நீ ॥ 117॥
மாநவாத்³யா கு³ருஶ்ரேஷ்டா² பரமேஷ்டி²கு³ருப்ரபா⁴ ।
பரமாத்³யா கு³ருஶ்ஶக்தி: கிர்தநப்ரியா ॥ 118॥
த்ரைலோக்யமோஹநாக்²யா ச ஸர்வாஶாபரிபூரகா ।
ஸர்வஸங்க்ஷோபி⁴ணீ பூர்வாம்நாயா சக்ரத்ரயாலயா ॥ 119॥
ஸர்வஸௌபா⁴க்³யதா³த்ரீ ச ஸர்வார்த²ஸாத⁴கப்ரியா ।
ஸர்வரக்ஷாகரீ ஸாது⁴ர்த³க்ஷிணாம்நாயதே³வதா ॥ 120॥
மத்⁴யசக்ரைகநிலயா பஶ்சிமாம்நாயதே³வதா ।
நவசக்ரக்ரு’தாவாஸா கௌபே³ராம்நாயதே³வதா ॥ 121॥
பி³ந்து³சக்ரக்ரு’தாயாஸா மத்⁴யஸிம்ஹாஸநேஶ்வரீ ।
ஶ்ரீவித்³யா நவது³ர்கா³ ச மஹிஷாஸுரமர்தி³நீ ॥ 122॥
ஸர்வஸாம்ராஜ்யலக்ஷ்மீஶ்ச அஷ்டலக்ஷ்மீஶ்ச ஸம்ஶ்ருதா ।
ஶைலேந்த்³ரதநயா ஜ்யோதி: நிஷ்கலா ஶாம்ப⁴வீ உமா ॥ 123॥
அஜபா மாத்ரு’கா சேதி ஶுக்லவர்ணா ஷடா³நநா ।
பாரிஜாதேஶ்வரீ சைவ த்ரிகூடா பஞ்சபா³ணதா³ ॥ 114॥
பஞ்சகல்பலதா சைவ த்ர்யக்ஷரீ மூலபீடி²கா ।
ஸுதா⁴ஶ்ரீரம்ரு’தேஶாநீ ஹ்யந்நபூர்ணா ச காமது⁴க் ॥ 125॥
பாஶஹஸ்தா ஸித்³த⁴லக்ஷ்மீ: மாதங்கீ³ பு⁴வநேஶ்வரீ ।
வாராஹீ நவரத்நாநாமீஶ்வரீ ச ப்ரகீர்திதா³ ॥ 126॥
பரம் ஜ்யோதி: கோஶரூபா ஸைந்த⁴வீ ஶிவத³ர்ஶநா ।
பராபரா ஸ்வாமிநீ ச ஶாக்தத³ர்ஶநவிஶ்ருதா ॥ 127॥
ப்³ரஹ்மத³ர்ஶநரூபா ச ஶிவத³ர்ஶநரூபிணீ ।
விஷ்ணுத³ர்ஶநரூபா ச ஸ்ரஷ்ட்ரூ’த³ர்ஶநரூபிணீ ॥ 128॥
ஸௌரத³ர்ஶநரூபா ச ஸ்தி²திசக்ரக்ரு’தாஶ்ரயா ।
பௌ³த்³த⁴த³ர்ஶநரூபா ச துரீயா ப³ஹுரூபிணீ ॥ 129॥

தத்த்வமுத்³ராஸ்வரூபா ச ப்ரஸந்நா ஜ்ஞாநமாத்ரு’கா ।
ஸர்வோபசாரஸந்துஷ்டா ஹ்ரு’ந்மயீ ஶீர்ஷதே³வதா ॥ 130॥
ஶிகா²ஸ்தி²தா வர்மமயீ நேத்ரத்ரயவிலாஸிநீ ।
அஸ்த்ரஸ்தா² சதுரஸ்ரஸ்தா² த்³வாரஸ்தா² த்³வாரதே³வதா ॥ 131॥
அணிமா பஶ்சிமஸ்தா² ச த³க்ஷிணத்³வாரதே³வதா ।
வஶித்வா வாயுகோணஸ்தா² ப்ராகாம்யேஶாநதே³வதா ॥ 132॥
மஹிமாபூர்வநாதா² ச லகி⁴மோத்தரதே³வதா ।
அக்³நிகோணஸ்த²க³ரிமா ப்ராப்திர்நைர்ரு’திவாஸிநீ ॥ 133॥
ஈஶித்வஸித்³தி⁴ஸுரதா²ஸர்வகாமோர்த்⁴வவாஸிநீ ।
ப்³ராஹ்மீ மாஹேஶ்வரீ சைவ கௌமாரீ வைஷ்ணவீ ததா² ॥ 134॥
வாராஹ்யைந்த்³ரீ ச சாமுண்டா³ வாமா ஜ்யேஷ்டா²ஸரஸ்வதீ ।
க்ஷோபி⁴ணீ த்³ராவிணீ ரௌத்³ரீ கால்யுந்மாத³நகாரிணீ ॥ 135॥
கே²சரா காலகரணீ ச ப³லாநாம் விகரணீ ததா² ।
மநோந்மநீ ஸர்வபூ⁴தத³மநீ ஸர்வஸித்³தி⁴தா³ ॥ 136॥
ப³லப்ரமதி²நீ ஶக்தி: பு³த்³த்⁴யாகர்ஷணரூபிணீ ।
அஹங்காராகர்ஷிணீ ச ஶப்³தா³கர்ஷணரூபிணீ ॥ 137॥
ஸ்பர்ஶாகர்ஷணரூபா ச ரூபாகர்ஷணரூபிணீ ।
ரஸாகர்ஷணரூபா ச ப்லதா⁴கர்ஷணரூபிணீ ॥ 138॥
சித்ராகர்ஷணரூபா ச தை⁴ர்யாகர்ஷணரூபிணீ ।
ஸ்ம்ரு’த்யாகர்ஷணரூபா ச நாமாகர்ஷணஸ்த்வபிணீ ॥ 139॥
பீ³ஜாகர்ஷணரூபா ச ஹ்யாத்மாகர்ஷணரூபிணீ ।
அம்ரு’தாகர்ஷிணீ சைவ ஶரீராகர்ஷணீ ததா² ॥ 140॥
ஷோட³ஶஸ்வரஸம்பந்நா ஸ்ரவத்பீயூஷமண்டி³தா ।
த்ரிபுரேஶீ ஸித்³தி⁴தா³த்ரீ கலாத³ர்ஶநவாஸிநீ ॥ 141॥
ஸர்வஸங்க்ஷோப⁴சக்ரேஶீ ஶக்திர்கு³ஹ்யதராபி⁴தா⁴ ।
அநங்க³குஸுமாஶக்தி: ததை²வாநங்க³மேக²லா ॥ 142॥
அநங்க³மத³நாऽநங்க³மத³நாதுரரூபிணீ ।

அநங்க³ரேகா² சாநங்க³வேகா³நங்கா³குஶாபி⁴தா⁴ ॥ 143॥
அநங்க³மாலிநீ சைவ ஹ்யஷ்டவர்கா³தி⁴கா³மிநீ ।
வஸ்வஷ்டகக்ரு’தாவாஸா ஶ்ரீமத்த்ரிபுரஸுந்த³ரீ ॥ 144॥
ஸர்வஸாம்ராஜ்யஸுப⁴கா³ஸர்வபா⁴க்³யப்ரதே³ஶ்வரீ ।
ஸம்ப்ரதா³யேஶ்வரீ ஸர்வஸங்க்ஷோப⁴ணகரீ ததா² ॥ 145॥
ஸர்வவித்³ராவணீ ஸர்வாகர்ஷிணீரூபகாரிணீ ।
ஸர்வாஹ்லாத³நஶக்திஶ்ச ஸர்வஸம்மோஹிநீ ததா² ॥ 146॥
ஸர்வஸ்தம்ப⁴நஶக்திஶ்ச ஸர்வஜ்ரு’ம்ப⁴ணகாரிணீ ।
ஸர்வவஶ்யகஶக்திஶ்ச ததா²ஸர்வாநுரஞ்ஜநீ ॥ 147॥
ஸர்வோந்மாத³நஶக்திஶ்ச ததா²ஸர்வார்த²ஸாதி⁴கா ।
ஸர்வஸம்பத்திதா³சைவ ஸர்வமாத்ரு’மயீ ததா² ॥ 148॥
ஸர்வத்³வந்த்³வக்ஷயகரீ ஸித்³தி⁴ஸ்த்ரிபுரவஸிநீ ।
சதுர்த³ஶாரசக்ரேஶீ குலயோக³ஸமந்வயா ॥ 149॥
ஸர்வஸித்³தி⁴ப்ரதா³சைவ ஸர்வஸம்பத்ப்ரதா³ ததா² ।
ஸர்வப்ரியகரீ சைவ ஸர்வமங்க³ளகாரிணீ ॥ 150॥
ஸர்வகாமப்ரபூர்ணா ச ஸர்வது:³க²விமோசிநீ ।
ஸர்வம்ரு’த்யுப்ரஶமநீ ஸர்வ விக்⁴நவிநாஶிநீ ॥ 151॥
ஸர்வாங்க³ஸுந்த³ரீ சைவ ஸர்வஸௌபா⁴க்³யதா³யிநீ ।
த்ரிபுரா ஶ்ரீஶ்ச ஸர்வார்த²ஸாதி⁴கா த³ஶகோணகா³ ॥ 15॥
ஸர்வரக்ஷாகரீ சைவ ஈஶ்வரீ யோகி³நீ ததா² ।
ஸர்வஜ்ஞா ஸர்வஶக்திஶ்ச ஸர்வைஶ்வர்யப்ரதா³ ததா² ॥ 153॥
ஸர்வஜ்ஞாநமயீ சைவ ஸர்வவ்யாதி⁴விநாஶிநீ ।
ஸர்வாதா⁴ரஸ்வரூபா ச ஸர்வபாபஹரா ததா² ॥ 154॥
ஸர்வாநந்த³மயீ சைவ ஸர்வரக்ஷாஸ்வரூபிணீ ।
ததை²வ ச மஹாஶக்தி:ஸர்வேப்ஸிதப²லப்ரதா³ ॥ 155॥
அந்தர்த³ஶாரசக்ரஸ்தா² ததா² த்ரிபுரமாலிநீ ।
ஸர்வரோக³ஹரா சைவ ரஹஸ்யயோகி³நீ ததா² ॥ 156॥

வாக்³தே³வீ வஶிநீ சைவ ததா² காமேஶ்வரீ ததா² ।
மோதி³நீ விமலா சைவ ஹ்யருணா ஜயிநீ ததா² ॥ 15॥
ஶிவகாமப்ரதா³ தே³வீ ஶிவகாமஸ்ய ஸுந்த³ரீ ।
லலிதா லலிதாத்⁴யாநப²லதா³ ஶுப⁴காரிணீ ॥ 15॥
ஸர்வேஶ்வரீ கௌலிநீ ச வஸுவம்ஶாபி⁴வர்த்³தி⁴நீ ।
ஸர்வகாமப்ரதா³சைவ பராபரரஹஸ்யவித் ॥ 159॥
த்ரிகோணசதுரஶ்ரஸ்த² காமேஶ்வர்யாயுதா⁴த்மிகா ।
காமேஶ்வரீபா³ணரூபா காமேஶீ சாபரூபிணீ ॥ 160॥
காமேஶீ பாஶஹஸ்தா ச காமேஶ்யங்குஶரூபிணீ ।
காமேஶ்வரீ ருத்³ரஶக்தி:அக்³நிசக்ரக்ரு’தாலயா ॥ 161॥
காமாபி⁴ந்த்ரா காமதோ³க்³த்⁴ரீ காமதா³ ச த்ரிகோணகா³ ।
த³க்ஷகோணேஶ்வரீ விஷ்ணுஶக்திர்ஜாலந்த⁴ராலயா ॥ 162॥
ஸூர்யசக்ராலயா வாமகோணகா³ ஸோமசக்ரகா³ ।
ப⁴க³மாலா ப்³ரு’ஹச்ச²க்தி பூர்ணா பூர்வாஸ்ரராகி³ணீ ॥ 163॥
ஶ்ரீமத்த்ரிகோணபு⁴வநா த்ரிபுராக்²யா மஹேஶ்வரீ ।
ஸர்வாநந்த³மயீஶாநீ பி³ந்து³கா³திரஹஸ்யகா³ ॥ 164॥
பரப்³ரஹ்மஸ்வரூபா ச மஹாத்ரிபுரஸுந்த³ரீ ।
ஸர்வசக்ராந்தரஸ்தா² ச ஸர்வசக்ராதி⁴தே³வதா ॥ 165॥
ஸர்வசக்ரேஶ்வரீ ஸர்வமந்த்ராணாமீஶ்வரீ ததா² ।
ஸர்வவித்³யேஶ்வரீ சைவ ஸர்வவாகீ³ஶ்வரீ ததா² ॥ 166॥
ஸர்வயோகே³ஶ்வரீ ஸர்வபீடே²ஶ்வர்யகி²லேஶ்வரீ ।
ஸர்வகாமேஶ்வரீ ஸர்வதத்வேஶ்வர்யாக³மேஶ்வரீ ॥ 167॥
ஶக்தி: ஶக்திப்⁴ரு’து³ல்லாஸா நிர்த்³வந்த்³வாத்³வைதக³ர்பி⁴ணீ ।
நிஷ்ப்ரபஞ்சா ப்ரபஞ்சாபா⁴ மஹாமாயா ப்ரபஞ்சஸூ: ॥ 168॥
ஸர்வவிஶ்வோத்பத்திதா⁴த்ரீ பரமாநந்த³காரணா ।
லாவண்யஸிந்து⁴லஹரீ ஸுந்த³ரீதோஷமந்தி³ரா ॥ 169॥
ஶிவகாமஸுந்த³ரீ தே³வீ ஸர்வமங்க³ளதா³யிநீ ।
இதிநாம்நாம் ஸஹஸ்ரம் ச க³தி³தம் இஷ்டதா³யகம் ॥ 170॥

॥ உத்தரபீதிகா ॥
ஸஹஸ்ரநாம மந்த்ராணாம் ஸாரமாக்ரு’ஷ்ய பார்வதி ।
ரசிதம் ஹி மயா சைதத் ஸித்³தி⁴த³ம் பரமோக்ஷத³ம் ॥ 1॥
அநேந ஸ்துவதோ நித்யம் அர்த⁴ராத்ரே நிஶாமுகே² ।
ப்ராத: காலே ச பூஜாயாம் பட²நம் ஸர்வகாமத³ம் ॥ 2॥
ஸர்வஸாம்ராஜ்யஸுக²தா³ஸுந்த³ரீ பரிதுஷ்யதி ।
ரத்நாநி விவிதா⁴ந்யஸ்ய வித்தாநி ப்ரசுராணி ச ॥ 3॥
மநோரத²ரத²ஸ்தா²நி த³தா³தி பரமேஶ்வரீ ।
புத்ரபௌத்ராஶ்ச வர்த⁴ந்தே ஸந்ததிஸ்ஸார்வகாலிகா ॥ 4॥
ஶத்ரவஸ்தஸ்ய நஶ்யந்தி வர்த⁴ந்தே ச ப³லாநி ச ।
வ்யாத⁴யஸ்தஸ்ய நஶ்யந்தி லப⁴தே சௌஷதா⁴நி ச ॥ 5॥
மந்தி³ராணி விசித்ராணி ராஜந்தே தஸ்ய ஸர்வதா³ ।
க்ரு’ஷி: ப²லவதீ தஸ்ய பூ⁴மி: காமாகி²லப்ரதா³ ॥ 6॥
ஸ்தி²ரம் ஜநபத³ம் தஸ்ய ராஜ்யம் தஸ்ய நிரங்கு³ஶம் ।
மாதங்கா³ஸ்துரகா³ஸ்துங்கா:³ஸிஞ்சிந்தோ மத³வாரிபி: ⁴ ॥ 7॥
ஸைநிகாஶ்ச விராஜந்தே துஷ்டா: புஷ்டாஸ்துரங்க³மா: ।
பூஜா: ஶஶ்வத் விவர்த⁴ந்தே நிர்விவாதா³ஶ்ச மந்த்ரிண: ॥ 8॥
ஜ்ஞாதயஸ்தஸ்ய துஷ்யந்தி பா³ந்த⁴வா: விக³தஜ்வரா: ।
ப்⁴ரு’த்யாஸ்தஸ்ய வஶே நித்யம் வர்தந்தேऽஸ்ய மநோநுகா:³ ॥ 9॥
க³த்³யபத்³யமயீ வாணீ வாக்த்வாதுர்யஸுஸம்ப்⁴ரு’தா ।
ஸமக்³ர ஸுக²ஸம்பத்தி ஶாலிநீ லாஸ்யமாலிநீ ॥ 10॥
நாநாபத³மயீ வாணீ தஸ்ய க³ங்கா³ப்ரவாஹவத் ।
அத்³ரு’ஷ்டாந்யபி ச ஶாஸ்த்ராணி ப்ரகாஶந்தே நிரந்தரம் ॥ 11॥
நிக்³ரஹ: பரவாக்யாநாம் ஸபா⁴யாம் தஸ்ய ஜாயதே ।
ஸ்துவந்தி க்ரு’திநஸ்தம் வை ராஜாநோ தா³ஸவத்ததா² ॥ 12॥
ஶஸ்த்ராண்யஸ்த்ராணி தத்³கா³த்ரே ஜநயந்தி ருஜோ நஹி ।
மாதங்கா:³ தஸ்ய வஶகா:³ஸர்பவர்யா ப⁴வந்தி ச ॥ 13॥

விஷம் நிர்விஷதாம் யாதி பாநீயமம்ரு’தம் ப⁴வேத் ।
பரஸேநாஸ்தம்ப⁴நம் ச ப்ரதிவாதி³விஜ்ரு’ம்ப⁴ணம் ॥ 14॥
நவராத்ரேண ஜாயந்தே ஸததந்யாஸயோக³த: ।
அஹோராத்ரம் படே²த்³யஸ்து ஸ்தோத்ரம் ஸம்யதமாநஸ: ॥ 15॥
வஶா: தஸ்யோபஜாயந்தே ஸர்வே லோகா:ஸுநிஶ்சிதம் ।
ஷண்மாஸாப்⁴யாஸயோகே³ந தே³வா யக்ஷாஶ்ச கிந்நரா: ॥ 16॥
ஸித்³தா⁴ மஹோரகா³ஸ்ஸர்வே வஶமாயாந்தி நிஶ்சயம் ।
நித்யம் காமகலாம் ந்யஸ்யந் ய: பதேத் ஸ்தோத்ரமுத்தமம் ॥ 17॥
மத³நோந்மாதி³நீ லீலாபுரஸ்த்ரீ தத்³வஶாநுகா³ ।
லாவண்யமத³நா ஸாக்ஷாத் வித³க்³த⁴முக²சந்த்³ரிகா ॥ 18॥
ப்ரேமபூர்ணாஶ்ருநயநா ஸுந்த³ரீ வஶகா³ ப⁴வேத் ।
பூ⁴ர்ஜபத்ரே ரோசநேந குங்குமேந வராநநே ॥ 19॥
தா⁴துராகே³ண வா தே³வீ மூலமந்த்ரம் விலிக்²ய ச ।
ரக்ஷார்த²ம் ப⁴ஸ்ம விந்யஸ்ய புடீக்ரு’த்ய ஸமந்த்ரகம் ॥ 20॥
ஸுவர்ணரௌப்யக²சிதே ஸுஷிரே ஸ்தா²ப்ய யத்நத: ।
ஸம்பூஜ்ய தத்ர தே³வேஶீம் புநராதா³ய ப⁴க்தித: ॥ 21॥
தா⁴ரயேந்மஸ்தகே கண்டே² பா³ஹுமூலே ததா²ஹ்ரு’தி³ ।
நாபௌ⁴ ச வித்³யுதம் த⁴ந்யம் ஜயத³ம் ஸர்வகாமத³ம் ॥ 22॥
ரக்ஷாகரம் நாந்யத³ஸ்மாத் வித்³யதே பு⁴வநத்ரயே ।
ஜ்வரரோக³ந்ரு’பாவிஷ்டப⁴யஹ்ரு’த் பூ⁴திவர்த⁴நம் ॥ 23॥
ப³லவீர்யகரம் சாத² பூ⁴தஶத்ருவிநாஶநம் ।
புத்ரபௌத்ரகு³ணஶ்ரேயோவர்த⁴கம் த⁴நதா⁴ந்யக்ரு’த் ॥ 24॥
ய இத³ம் பட²தி ஸ்தோத்ரம் ஸ ஸர்வம் லப⁴தே நர: ।
யத்³க்³ரு’ஹே லிகி²தம் ஸ்தோத்ரம் திஷ்டே²தே³தத்³ வராநநே ॥ 25॥
தத்ர திஷ்டா²ம்யஹம் நித்யம் ஹரிஶ்ச கமலாஸந: ।
வஸந்தி ஸர்வதீர்தா²நி கௌ³ரீ லக்ஷ்மீஸ்ஸரஸ்வதீ ॥ 26॥
ஶிவகாமேஶ்வரீம் த்⁴யாத்வா படே²ந்நாமஸஹஸ்ரகம் ।

அஸக்ரு’த் த்⁴யாநபாடே²ந ஸாத⁴க:ஸித்³தி⁴மாப்நுயாத் ॥ 27॥
ஶுக்ரவாரே பௌர்ணமாஸ்யாம் பட²ந்நாமஸஹஸ்ரகம் ।
பூஜாம் ய:குருதே ப⁴க்த்யா வாஞ்சி²தம் லப⁴தே த்⁴ருவம் ॥ 28॥
ஶிவகாமேஶ்வரீமந்த்ர: மந்த்ரராஜ: ப்ரகீர்தித: ।
தத³ப்⁴யாஸாத்ஸாத⁴கஶ்ச ஸித்³தி⁴மாப்நோத்யநுத்தமாம் ॥ 29॥
நாஸாத⁴காய தா³தவ்யமஶ்ரத்³தா⁴ய ஶடா²ய ச ।
ப⁴க்திஹீநாய மலிநே கு³ருநிந்தா³பராய ச ॥ 30॥
அலஸாயாயத்நவதேऽஶிவப⁴க்தாய ஸுந்த³ரி ।
விஷ்ணுப⁴க்திவிஹீநாய ந தா³தவ்யம் கதா³சந ॥ 31॥
தே³யம் ப⁴க்தவராயைதத்பு⁴க்திமுக்யிகரம் ஶுப⁴ம் ।
ஸித்³தி⁴த³ம் ப⁴வரோக³க்⁴நம் ஸ்தோத்ரமேதத்³வராநநே ॥ 32॥
லதாயோகே³ படே²த்³யஸ்து தஸ்யக்ஷிப்ரம் ப²லம் ப⁴வேத் ।
ஸைவ கல்பலதா தஸ்ய வாஞ்சா²ப²லகரீ ஸ்ம்ரு’தா ॥ 33॥
புஷ்பிதாம் யாம் லதாம் ஸம்யக் த்³ரு’ஷ்ட்வா ஶ்ரீலலிதாம் ஸ்மரந் ।
அக்ஷுப்³த: ⁴ ப்ரபடே²த்³யஸ்து ஸ யஜ்ஞக்ரதுபுண்யபா⁴க் ॥ 34॥
விகல்பரஹிதோ யோ ஹி நிர்விகல்ப:ஸ்வயம் ஶிவ: ।
நைதத்ப்ரகாஶயேத்³ப⁴க்த:குஶிஷ்யாயால்பமேத⁴ஸே ॥ 35॥
அநேகஜந்மபுண்யேந தீ³க்ஷிதோ ஜாயதே நர: ।
தத்ராப்யநேகபா⁴க்³யேந ஶைவோ விஷ்ணு பராயண: ॥ 36॥
தத்ராப்யநேகபுண்யேந ஶக்திபா⁴வ: ப்ரஜாயதே ।
மஹோத³யேந தத்ராபி ஸுந்த³ரீபா⁴வபா⁴க்³ப⁴வேத் ॥ 37॥
ஸஹஸ்ரநாம்நாம் தத்ராபி கீர்தநம் ச ஸுது³ர்லப⁴ம் ।
யத்ர ஜந்மநி ஸா நித்யம் பூர்வபுண்யவஶாத்³ப⁴வேத் ॥ 38॥
ஜீவந்முக்தோ ப⁴வேத்தஸ்ய கர்தவ்யம் நாவஶிஷ்யதே ।
அவதூ⁴தத்வமேவ ஸ்யாத் ந வர்ணாஶ்ரமகல்பநா ॥ 39॥
ப்³ரஹ்மாத³யோऽபி தே³வேஶீம் ப்ரார்த²யந்தே தத³வ்யயாம் ।
ஹம்ஸத்வம் ப⁴க்திபா⁴வேந பரமாநந்த³காரணம் ॥ 40॥

ஶ்ரீஶிவகாமஸுந்த³ரீஸஹஸ்ரநாமஸ்தோத்ரம் ருத்³ரயாமலாந்தர்க³தம்

தே³வோऽஸௌ ஸர்வதா³ ஶக்தி பா⁴வயந்நேவ ஸம்ஸ்தி²த: ।
ஸ்வயம் ஶிவஸ்து விஜ்ஞேய:ஸுந்த³ரீபா⁴வலம்பட: ॥ 41॥
ப்³ரஹ்மாநந்த³மயீம் ஜ்யோத்ஸ்நாம் ஸதா³ஶிவபராயணாம் ।
ஶிவகாமேஶ்வரீம் தே³வீம் பா⁴வயந் ஸித்³தி⁴மாப்நுயாத் ॥ 42॥
ஆஹ்லாத:³ஸுந்த³ரீத்⁴யாநாத் ஸுந்த³ரீநாமகீர்தநாத் ।
ஸுந்த³ரீத³ர்ஶநாச்சைவ ஸதா³நந்த:³ ப்ரஜாயதே ॥ 43॥
॥ இதி ஶ்ரீருத்³ரயாமலே உமாமஹேஶஸம்வாதே³ஶ்ரீஶிவகாமஸுந்த³ர்யா:
ஶ்ரீமத்த்ரிபுரஸுந்த³ர்யா: ஷோட³ஶார்ணாயா: துரீயஸஹஸ்ரநாமஸ்தோத்ரம்
ஸம்பூர்ணம் ॥

Proofread by DPD

shrIshivakAmasundarIsahasranamastotram from Rudrayamala

pdf was typeset on December 17, 2022

Please send corrections to sanskrit@cheerful.com

18 sanskritdocuments.org


	Document Information
	Document Text
	Document Credits

